
gost dam mailme jurdašægje? igo Ibmel dam mailme visesvuođa jallagvuottan dakkam læk?

21 Go mailbme visesvuođas ditti i dovddam Ibmel Ibmel visesvuođa sist, de buorren oini Ibmel dam sarne jallagvuođa čađa sin audogassan dakkat, guđek osskuk;

22 go sikke Judalaǯak mærkaid gaibedek, ja Grækalaǯak visesvuođa dattuk;

23 mutto dam russinavllijuvvum Kristus mi sarnedæp, gutte Judalaǯaidi værranæbmen læ, ja Grækalaǯaidi jallagvuottan;

24 mutto sigjidi, guđek goččujuvvum læk, sikke Judalaǯaidi ja Grækalaǯaidi, mi sarnedæp Kristus, Ibmel famo ja Ibmel visesvuođa.

25 Dastgo dat jallagvuotta, mi Ibmel lut boatta, vissasabbo læ go suddogasai visesvuotta, ja dat hægjovuotta, mi Ibmelest boatta, gievrabbo go suddogasai gievrvuotta.

26 Dastgo guoratallat, veljačak! din goččom, atte æi ædnag vissak oaǯe mield, æi ædnag famolaǯak, æi ædnag stuorra hærrak læk goččujuvvum:

27 mutto mi mailme mielast jallan orro, Ibmel valljim læ vises olhmuid* hæpašuttet: ja Ibmel valljim læ, mi hægjon orro mailme mielast, hæpašuttam ditti mi gievr læ;

28 ja Ibmel valljim læ, mi gælbotæbmen orro mailme mielast, ja mi uccašuvvum læ, ja mi i manenge oro, dam duššen dakkam ditti, mi manenge orro;

29 amas mikkege oǯid su audast riebmat ramadallat.

